Қазтұтынуодағы ҚарУ-дің өзіндік үлгідегі дипломдарының бекітілген нысандары
1. Қазтұтынуодағы Қарағанды университетінде (бұдан әрі - Университет) білім алушылардың тиісті білім деңгейінің мемлекеттік жалпыға міндетті стандартын меңгергенін растайтын және қорытынды аттестаттаудан өткенін куәландыратын өзіндік үлгідегі білім туралы мынадай құжаттар бекітілді:
1) жоғары білім туралы диплом «бакалавр» дәрежесі берілумен;
2) «бакалавр» дәрежесі берілетін жоғары білім туралы үздік диплом;
3) жоғары оқу орнынан кейінгі білім туралы диплом «магистр» дәрежесі берілумен;
4) магистр дипломына куәлік. (1-қосымша).
2. Білім туралы өзіндік үлгідегі барлық құжаттар Қазақстан Республикасы Ұлттық Банкінің Банкнот фабрикасы осындай құжаттар үшін қамтамасыз ететін қорғаныш элементтері мен сипаттамаларының комбинациясын қамтитын арнайы қағаз және бояулармен орындалған.
3. Өзіндік үлгідегі білім туралы құжаттарды басып шығаруды университет Құжаттар құрылғыларының көмегімен толтырады.
4. Жоғары және жоғары оқу орнынан кейінгі білім туралы өзіндік үлгідегі дипломдар және оған қосымшалар  қазақ, орыс және ағылшын тілдерінде толтырылады. Бұл ретте  диплом бір бланкіде, дипломға қосымша (транскрипт)– үш бланкіде беріледі.
5. Магистр дипломына куәлік қазақ және орыс тілдерінде толтырылады және бір бланкіде беріледі.
6. Білім туралы өзіндік үлгідегі құжаттардың бет жағында болады:
· Университеттің толық атауы мемлекеттік тілде;
· Университет гербі;

· Білімі туралы құжаттың атауы мемлекеттік тілде. 
7. Жеке үлгідегі білім туралы барлық құжаттар өзінің ішкі бөлігінде электрондық форматта анықтауға және тануға мүмкіндік беретін QR code-дан тұрады.
8. Өзіндік үлгідегі жоғары және жоғары оқу орнынан кейінгі білімі туралы дипломдарда келесі мәліметтер беріледі:
· Аттестаттау комиссиясының шешімімен және шешім қабылдау хаттамасының күні мен нөмірі көрсетілген университеттің толық атауы;
· түлектің тегі, аты, әкесінің аты (бар болған кезде);
· тиісті мамандық/білім беру бағдарламасы бойынша берілетін дәреже; 

· оқу нысаны;
· диплом берілген күн;
· диплом сериясы мен нөмірі;
· тіркеу нөмірі.
9. Өзіндік үлгідегі жоғары және жоғары оқу орнынан кейінгі білімі туралы дипломдарға Университет ректоры мен тиісті Аттестаттау комиссиясының төрағасы қол қояды. Мөрге арналған орынға Университет мөрі басылады.  Университет ректоры мен тиісті Аттестаттау комиссиясы төрағасының тектері көрсетілмейді.
10. Дипломға қосымшада (транскрипт) келесі мәліметтер беріледі:
· тегі, аты, әкесінің аты (егер бар болса);
· туған күні;
· тұлға соның негізінде Университетке қабылданған құжат;
· оқуға түсу сынақтары бойынша деректер (олар болған жағдайда);
· ЖОО атауын көрсете отырып, оқуға түскен жылы және оқуды аяқтаған жылы, екі күн бойынша; 
· бүкіл оқу кезеңінде меңгерген академиялық кредиттердің жалпы саны;
· бүкіл оқу кезеңіндегі GРA;

· ECTS академиялық кредиттеріндегі балдық-рейтингтік әріптік жүйе бойынша бағалауды және олардың көлемін көрсете отырып, тұлға өткен практикалардың түрлері;
· мемлекеттік емтихандардың атауы, бағалаудың балдық-рейтингтік әріптік жүйесі бойынша бағасы және ECTS академиялық кредитіндегі көлемі;
· диплом жобасының (жұмысының) немесе диссертацияның тақырыбы;
· «Жоғары және жоғары оқу орнынан кейінгі білімі бар кадрларды даярлау бағыттарының Сыныптауышын бекіту туралы» Қазақстан Республикасы Білім және ғылым министрінің 2018 жылғы 13 қазандағы № 569 бұйрығына (нормативтік құқықтық актілерді мемлекеттік тіркеу тізілімінде № 17565 болып тіркелген) сәйкес бекітілген біліктілік деңгейі;
· ECTS академиялық кредитіндегі балдық-рейтингтік әріптік жүйе бойынша баға және олардың көлемі көрсетілген, білім алушы игерген пәндер тізімі;
· теориялық оқуда меңгерген кредиттердің жалпы саны;
· тиісті мамандық/білім беру бағдарламасы бойынша тиісті дәреже беру туралы  Аттестаттау комиссиясы қабылдаған шешім хаттамасының  нөмірі мен күні; 
· Университеттің толық атауы, Қарағанды қ., диплом бланкісінің нөмірі, оның берілген күні, берілетін қосымша (транскрипт) тіркелетін, дипломның тіркеу нөмірі;

11. Дипломға қосымшаның (транскрипт) оң жағында жоғарғы бөлігінде Университет гербі орналастырылған.
12. .Дипломға қосымшаға (транскрипт) Университет ректоры мен тиісті факультеттің деканы қол қояды. Мөр үшін белгіленген орынға Университет мөрі басылады. 
13. Магистр дипломына берілетін куәлікте келесі мәліметтер беріледі:
· Куәлік сериясы мен нөмірі;
· Білім алушы бейіндік магистратураны аяқтаған, магистратураның мамандығы/білім беру бағдарламасы; 
· Педагогикалық бейіндегі пәндерді игеру циклінің кезеңі; 
· Университеттің толық атауы,;

· ECTS академиялық кредитіндегі балдық-рейтингтік әріптік жүйе бойынша баға және олардың көлемі көрсетілген, білім алушы игерген пәндер тізімі; ;
·  ECTS академиялық кредиттеріндегі балдық-рейтингтік әріптік жүйе бойынша бағалауды және олардың көлемін көрсете отырып, тұлға өткен практикалардың түрлері; 
· Куәлік берілген күн.
14. Магистр дипломына куәлікке Университет ректоры қол қояды. Мөрге арналған орынға Университет мөрі басылады.

